
[54] Hic stat Cunradus et conqueritur super Henricum Deo et vobis, domino nostro, 
regi aut duci, aut vobis, domine iudex ac toti universitati civitatis, divitibus ac 
pauperibus, quod ipse intra municipalem venerit ad locum talem, ubi Cunradus pace 
ac quiete perfrui debuerat et sibi obsidium fecit in strata et in regia pace, et in eo 
muni[cipali] pacem infregit ac ipsum vulneravit ac destruxit et spoliavit in corpore et 
in rebus, et in eo talem strepitum fecit, quem bene probare potest, cum ipse pacem 
violavit et strepitum in eo, tunc propria in persona vidit ipsum {in persona propria} et 
ipsum clamore proclamavit. Si hoc fatetur, diligit, sin autem negabit, ipse eum vincere 
intendit per hos, qui suum clamorem audierunt ac suo testimonio. Et sicut ipsum in 
manifesto facto [k. 10va] deduxit, sic in sentencia requirit, quomodo ipsum vincere 
debeat, ut sibi proficiunt in suo iure. 

